
Bu maskan sayyohlar borishi uchun qulay va go‗zal tabiat bilan hamohang 

hududda, tog‗lar bag‗rida joylashganligi ham xorijiy sayyohlar e‘tiborini tortadi. 

Bu yerda dam oluvchilar katamaran va qayiqlarda sayr qilib, tabiat go‗zalligidan 

bahra olishlari mumkin.Turizmning ushbu tarmog‗ida kelajakda yana bir qancha 

istiqbolli loyihalar ko‗zda tutilgan. Bu orqali yaqin yillar ichida viloyatimizda 

sayyohlar oqimi ortadi. 

Boshlang‗ich ta‘lim metodikasi katta o‗qituvchisi 

Annotatsiya: Ushbu maqolada milliy turizmni rivojlantirishda 

marketingning o‗rni va ahamiyati haqida yoritilgan. Maqolada tavsifiy metoddan 

foydalanilgan. Turizmda innovatsion yondashuvlar haqida ma‘lumotlar ham. 

Maqola oxirida xulosa berilgan. 

Kalit so„zlar:Innovatsion faoliyat, tijorat, mahsulot,tovar, intellektual mulk 

Iqtisodiyotda, xususan, turizm sohasidagi korxonalarda innovatsion 

faoliyatni rivojlantirishda marketingning o‘rni va ahamiyati nihoyatda yuqori 

bo‘lib hisoblanadi. Turistik korxonlarda innovatsion faoliyatni yanada 

rivojlantirishda innovatsion marketing texnologiyalarini qo‘llash yaxshi samara 

beradi. Marketing tadbirkorlikni boshqarishning muhim asosidir, zero undan 

ko‗zlangan maqsad iste‘molchilar ehtiyojini aniqlash va ushbu ehtiyojlarni 

qondirish maqsadida kichik korxona resurslarini safarbar etishdan iborat. 

Iqtisodiyotda raqobatni keskinlashtirish yo ‗lida marketing konsepsiyasini ishlab 

chiqish yanada muhim ahamiyat kasb etib bormoqda. Marketing jarayoni 



 

169 

“MILLIY TURIZMNI RIVOJLANTIRISHNING IQTISODIY VA 

MOLIYAVIY OMILLARI” 
2-SHO„BA 

“Yangi Oʻzbekistonda milliy turizm istiqbollari” 

mavzusidagi respublika ilmiy-amaliy konferensiyasi 

 
12.06.2024 yil 

marketing tadqiqotlar majmuasini amalga oshirish yo‗li orqali bozor 

imkoniyatlarini tahlilidan boshlanadi. Shu tadqiqotlar natijasi boshlang‗ich vaziyat 

(korxona muhiti, salohiyatli iste‘molchilari, bozor holatini baholash, 

raqobatdarajasi)ning tahlili hamda turistik firmaning kelajakdagi faoliyatini) 

belgilash bo‗yicha aniq tavsiyalar berish bilan bog‗liq bo‗ladi. Aniqlangan bozor 

imkoniyatlarini korxonaning maqsadlari va resurslari bilan solishtirish marketing 

imkoniyatlarini ifoda etishni ta‘minlaydi. 

Turizmga o‗zga sohalarning kirib kelishi haqida gap ketganda birinchi 

navbatda marketing haqida to‗xtalib o‗tiladi. Dastlab, turizm sohasi ilk kurtak 

ochgan paytlarda ham marketing uning ajralmas qismi sifatida yashagan. Ba‘zi 

mutaxassislar turizmdagi marketing tushunchasiga (global) keng qamrovli 

yondashadilar, masalan, shveysariyalik mutaxassis Yo.Kripendraf uni quyidagicha 

ta‘riflaydi: Тuristik marketing–tizimiy o‗zgarish va turistik korxonalar 

faoliyatining muvofiqligi, shuningdek, hududiy, milliy yoki xalqaro miqyosda 

amalga oshiriladigan turizm sohasidagi xususiy va davlat siyosatidir. Bunday 

o‗zgarishlarning maqsadi belgilangan iste‘molchilar guruhining talablarini to‗laroq 

qondirishdan iborat bo‗ladi, bu yerda tegishli foyda olish imkoniyati ham inobatga 

olinadi. 

Tijorat sohasida marketing ishi samarali qo‗llanilishi tufayli ushbu atama 

korxonani raqobat sharoitida boshqarish konsepsiyasi sifatida shakllandi1 . Har bir 

korxona o‘ziga xos shart-sharoitlarda faoliyat olib boradi va o‘zining muayyan 

maqsadlarini hal etadi va shundan kelib chiqib, marketing tizimi ham uning 

qayerda, qaysi tarmoqda qo‘llanilishiga qarab turlicha ko‘rinishda bo‘ladi. Turizm 

sohasidagi korxonalarda marketing texnologiyalari qo‗llanilishidagi jiddiy to‗siq 

bunday korxonalarning moliyaviy resurslari cheklanganligi bilan izohlanadi. 

Kichik korxonalar marketing uchun ulkan xarajatlar qilishga deyarli jur‘at 

qilolmaydi. Biroq, bozorni o‗rganish yoki to‗g‗ridan-to‗g‗ri (vositachisiz) savdo 

kabi marketing texnologiyalari har doim ham katta mablag‗larni talab qilavermaydi 

va ko‗p hollarda bu kabi marketing tadbirlarini korxona o‗z ichki resurslari bilan 

ham amalga oshirishi mumkin. Yana shunisi ham ma‘lumki, marketing ishiga 

e‘tiborsiz qarashdan ko‗rilgan bevosita zarar ko‗p hollarda ―tejab qolingan‖ 

mablag‗lardan oshib ketadi. 

Turizm sohasidagi korxonalar kundalik amaliyotida innovatsion marketing 

faoliyatini samarali amalga oshirilishi quyidagi yo‗nalishlarda olib borilishi lozim: 

- bozordagi holat to‗g‗risida axborotni o‘z vaqtida olish hamda uni to‘g‘ri 

tahlil qilish;  

- marketing maqsadlarini to‘g‘ri yo‘lga qo‘yish va ularga erishishning 

asosiy yo‘llarini ishlab chiqish;  

- resurslarni maqsadlar bilan, maqsadlarni esa iste‘molchilarning talabi 

bilan moslashtirish hamda bozor talabini yuqori darajada qondirish uchun 

mahsulot turi va assortimentini shakllantirish;  

- reklamaning rag‗batlantiruvchi tadbirlarini o‘tkazish hamda bozorda o‘z 

o‘rnini, vositachilar va xaridorlarni topish uchun harakat qilish;  

- marketing tizimini yangi korxona sharoitiga moslashtirish uchun kundalik 

boshqaruv ishini tashkil etish va boshqalar. Innovatsion marketing innovatsiyalar 

bozori konyunkturasini o‗rganish, innovatsion loyihani biznes-loyihalashtirish, uni 

amalga oshirishdan tortib innovatsiyalarni bozorga harakatlantirish, innovatsiyalar 

diffuziyasi va daromad olishgacha bo‗lgan butun innovatsion siklning tizimli 

integratsiyasini ifodalab beradi. Innovatsion marketing jarayoni yangi mahsulot 

to‗g‗risidagi g‘oyani hamda xaridorning ushbu mahsulotga bo‗lgan talabini 

aniqlashdan boshlanadi. So‘ngra esa bozor kompleks tadqiq qilinadi. Mazkur 

tadqiqotni bozorni segmentlashdan boshlash maqsadga muvofiqdir, bu esa bozorni 

xaridorlar va sotuvchilar guruhiga bo‗lib olishni anglatadi. Bozorni segmentlash 

sektorlar bo‘yicha bozorni to‗liq tadqiq qilish uchun asos bo‗lib xizmat qiladi. 

Mazkur tadqiqotning maqsadi talab, uning hajmi va bozor imkoniyatlarini 

aniqlash, yangi texnologiya va mahsulot turini kelgusida yaxshilash va 

kengaytirish istiqbollarini belgilash, shuningdek, innovatsiyaning pozitsiya 

egallashini aniqlash hisoblanadi. Korxonalarda innovatsion marketingdan 

foydalanishning obyekti bo‘lib, intellektual mulk, yangi materiallar va tarkibiy 

qismlar, yangi mahsulotlar, yangi jarayonlar, yangi bozorlar, tovar va xizmatlarni 

siljitishning yangicha tashkiliy shakllari hisoblanadi. 

 Turizmni rivojlantirishni tezlashtirish jarayoni bozor munosabatlarini 

hisobga olgan holda amalga oshirilishi kerak. Xalqaro tajriba shundan dalolat 

beradiki, aynan bozor turistlik xo‗jalik faoliyat ko‗rsatishi uchun eng maqbul 

iqtisodiy muhiti hisoblanadi. O‗z navbatida, turistlik tarmoq korxonalari, bevosita 

iste‘molchiga mo‗ljal olaturib, bozor muhiti shakllanishiga faol ko‗maklashishi 

kerak. Yuqorida ko‗rsatilgan vazifalarni bajarish turistlik faoliyatning 

samaradorligini oshirish, turizm infrastrukturasining mamlakatni iqtisodiy-ijtimoiy 

va madaniy rivojlantirishning boshqa ustuvor sohalari bilan o‗zaro aloqasini 

mustahkamlashga imkon beradi. O‗z xususiyatidan kelib chiqqan holda turistlik 

xo‗jalik ayni paytda turdosh tarmoqlarga yuqori talablar qo‗yar ekan, faqat 

texnologiyalarni takomillashtirish va mehnatni tashkil qilishni yaxshilashgagina 

emas, balki xo‗jalik yuritishning eng samarali shakllarini joriy qilishga, yangi ish-

joylarini yaratishga ham ko‗maklashadi. Jamoa va xususiy mulkchilikdagi kichik 

va xususiy korxonalar sonining ko‗payishi katta markazlashgan mablag‗larni jalb 

qilmagan holda turizmni rivojlantirishga imkon beradi. 

Demak, ―Innovatsion marketing‖ – korxonaning bozor sharoitlarida tadqiq 

etish asosida uning innovatsion, ishlab chiqarish va sotish faoliyatani 

optimallashtirishga qaratilgan xo‗jalik faoliyatining bir turi hisoblanadi. Boshqacha 

qilib aytganda, innovatsion marketing - korxonada an‘anaviy marketingning usul 

va shakllarini doimiy ravishda takomillashtirib borishga qaratilgan marketing 

konsepsiyasidir. 

Abstract: The development of national tourism in Uzbekistan is influenced 

by various economic and financial factors. This article explores these factors, 

emphasizing the role of government policies, investments, infrastructure 

development, and international cooperation in fostering the tourism sector. By 

analyzing current trends, challenges, and opportunities, this study provides insights 

into how Uzbekistan can enhance its tourism potential to contribute significantly to 

the national economy. Key strategies for sustainable tourism development are also 

discussed. 

Key words: national tourism, economic factors. financial factors, 

development, infrastructure, government policy, investment 

Annotatsiya: O‗zbekistonda milliy turizmning rivojlanishiga turli iqtisodiy 

va moliyaviy omillar ta‘sir ko‗rsatadi. Ushbu maqolada turizm sohasini 

rivojlantirishda davlat siyosati, investitsiyalar, infratuzilmani rivojlantirish va 

xalqaro hamkorlikning roli ta‘kidlab, ushbu omillar o‘rganiladi. Mavjud 

tendentsiyalar, muammolar va imkoniyatlarni tahlil qilib, ushbu tadqiqot 

O‗zbekiston milliy iqtisodiyotga salmoqli hissa qo‗shish uchun turizm salohiyatini 

qanday oshirishi mumkinligi haqida tushuncha beradi. Shuningdek, turizmni 

barqaror rivojlantirish bo‗yicha asosiy strategiyalar muhokama qilinadi. 

Kalit so„zlar: milliy turizm, iqtisodiy omillar. moliyaviy omillar, 

rivojlanish, infratuzilma, davlat siyosati, sarmoya 


